
Σκοποί  ενότητας 

Βασικός σκοπός της πέμπτης διάλεξης είναι να κατανοήσουν οι 

φοιτητές πώς έγινε η πολιτειακή μεταβολή των Αθηνών από την 

τυραννίδα στη δημοκρατία (μέρος β΄).  



Περιεχόμενα  ενότητας 

Ηροδότου Ιστορίαι: 

• Η Μεταπολίτευση των Αθηνών: από τους Πεισιστρατίδες 

στους Αλκμεωνίδες (μέρος β’) (Ε 62-72) 

 



Περιγραφή  ενότητας 

Η πέμπτη διάλεξη πραγματεύεται την ιστορική αλήθεια, όπως 

την κατέγραψε ο Ηρόδοτος, της πολιτειακής μεταβολής των 

Αθηνών από την τυραννίδα στη δημοκρατία. Πιο συγκεκριμένα 

οι φοιτητές θα παρακολουθήσουν πώς οι Αλκμεωνίδες 

ελευθέρωσαν την Αθήνα από  την τυραννίδα των 

Πεισιστρατίδων (μέρος β’). 



Ερμηνευτικά  σχόλια 

 Οι ελευθερωτές των Αθηνών από την τυραννίδα των 

μεσσηνιακής καταγωγής Πεισιστρατιδών ήταν οι πρώην 

σύμμαχοί τους και ανέκαθεν Αθηναίοι Αλκμεωνίδες – και όχι 

οι επήλυδες Γεφυραίοι Τυραννοκτόνοι όπως ήθελε η κυρίαρχη 

δημοκρατική ρητορεία 

Ερμηνευτικά  σχόλια 

 Εθνολογικές «σκιές» στην καρδιά των Αθηνών: Οι 

Τυραννοκτόνοι, τα ιερότερα πρόσωπα της νέου καθεστώτος 

της δημοκρατίας ανήκουν σε γένος με καταγωγή από την 

Φοινίκη και όχι την Ερέτρια: Η «γκριζα» ελληνικότητα και η 

έξωθεν προέλευση των Γεφυραίων υπονομεύει το 

δημοκρατικό ιδεολόγημα περί αυτοχθονίας των Αθηναίων. 

Ερμηνευτικά  σχόλια 

 Η εισαγωγή του αλφαβήτου στην Ελλάδα (τα φοινικήια 

γράμματα) και οι μεταρρυθμίσεις των Ιώνων (της 

ηπειρωτικής Ελλάδος). 

Ηροδότου Ιστορίαι  (αρχαίο κείμενο) 

Η Μεταπολίτευση των Αθηνών: από τους Πεισιστρατίδες στους 

Αλκμεωνίδες (μέρος β’) (Ε 62-72) 

 

 

 
 
 

  



Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 62.1) 

 (62.1) Ἡ μὲν δὴ ὄψις τοῦ Ἱππάρχου ἐνυπνίου καὶ οἱ Γεφυραῖοι 

ὅθεν ἐγεγόνεσαν, τῶν ἦσαν οἱ Ἱππάρχου φονέες, ἀπήγηταί 

μοι· δεῖ δὲ πρὸς τούτοισι ἔτι ἀναλαβεῖν τὸν κατ᾽ ἀρχὰς ἤια 

λέξων λόγον, ὡς τυράννων ἐλευθερώθησαν Ἀθηναῖοι. 

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 62.2) 

 (62.2) Ἱππίεω τυραννεύοντος καὶ ἐμπικραινομένου Ἀθηναίοισι διὰ τὸν 

Ἱππάρχου θάνατον, Ἀλκμεωνίδαι γένος ἐόντες Ἀθηναῖοι καὶ φεύγοντες 

Πεισιστρατίδας, ἐπείτε σφι ἅμα τοῖσι ἄλλοισι Ἀθηναίων φυγάσι 

πειρωμένοισι κατὰ τὸ ἰσχυρὸν οὐ προεχώρεε κάτοδος, ἀλλὰ 

προσέπταιον μεγάλως πειρώμενοι κατιέναι τε καὶ ἐλευθεροῦν τὰς 

Ἀθήνας, Λειψύδριον τὸ ὑπὲρ Παιονίης τειχίσαντες, ἐνθαῦτα οἱ 

Ἀλκμεωνίδαι πᾶν ἐπὶ τοῖσι Πεισιστρατίδῃσι μηχανώμενοι παρ᾽ 

Ἀμφικτυόνων τὸν νηὸν μισθοῦνται τὸν ἐν Δελφοῖσι, τὸν νῦν ἐόντα τότε 

δὲ οὔκω, τοῦτον ἐξοικοδομῆσαι. 

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 62.3) 

 (62.3) Οἷα δὲ χρημάτων εὖ ἥκοντες καὶ ἐόντες ἄνδρες δόκιμοι 

ἀνέκαθεν ἔτι, τόν τε νηὸν ἐξεργάσαντο τοῦ παραδείγματος 

κάλλιον τά τε ἄλλα καὶ συγκειμένου σφι πωρίνου λίθου 

ποιέειν τὸν νηόν, Παρίου τὰ ἔμπροσθε αὐτοῦ ἐξεποίησαν. 

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 63.1) 

 (63.1) Ὡς ὦν δὴ οἱ Ἀθηναῖοι λέγουσι, οὗτοι οἱ ἄνδρες ἐν 

Δελφοῖσι κατήμενοι ἀνέπειθον τὴν Πυθίην χρήμασι, ὅκως 

ἔλθοιεν Σπαρτιητέων ἄνδρες εἴτε ἰδίῳ στόλῳ εἴτε δημοσίῳ 

χρησόμενοι, προφέρειν σφι τὰς Ἀθήνας ἐλευθεροῦν. ἀνδρῶν· 

πέμπουσι δὲ τούτους κατὰ θάλασσαν πλοίοισι. 

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 63.2) 

 (63.2) Λακεδαιμόνιοι δέ, ὥς σφι αἰεὶ τὠυτὸ πρόφαντον ἐγίνετο, 

πέμπουσι Ἀγχιμόλιον τὸν Ἀστέρος, ἐόντα τῶν ἀστῶν ἄνδρα 

δόκιμον, σὺν στρατῷ ἐξελῶντα Πεισιστρατίδας ἐξ Ἀθηνέων 

ὅμως καὶ ξεινίους σφι ἐόντας τὰ μάλιστα· τὰ γὰρ τοῦ θεοῦ 

πρεσβύτερα ἐποιεῦντο ἢ τὰ τῶν ἀνδρῶν· πέμπουσι δὲ τούτους 

κατὰ θάλασσαν πλοίοισι. 

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 63.3) 

 (63.3) Ὁ μὲν δὴ προσσχὼν ἐς Φάληρον τὴν στρατιὴν ἀπέβησε, οἱ δὲ 

Πεισιστρατίδαι προπυνθανόμενοι ταῦτα ἐπεκαλέοντο ἐκ 

Θεσσαλίης ἐπικουρίην· ἐπεποίητο γάρ σφι συμμαχίη πρὸς αὐτούς. 

Θεσσαλοὶ δέ σφι δεομένοισι ἀπέπεμψαν κοινῇ γνώμῃ χρεώμενοι 

χιλίην τε ἵππον καὶ τὸν βασιλέα τὸν σφέτερον Κινέην ἄνδρα 

Κονιαῖον· τοὺς ἐπείτε ἔσχον συμμάχους οἱ Πεισιστρατίδαι, 

ἐμηχανῶντο τοιάδε· 14 



Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 63.4) 

 (63.4) κείραντες τῶν Φαληρέων τὸ πεδίον καὶ ἱππάσιμον 

ποιήσαντες τοῦτον τὸν χῶρον ἐπῆκαν τῷ στρατοπέδῳ τὴν 

ἵππον. Ἐμπεσοῦσα δὲ διέφθειρε ἄλλους τε πολλοὺς τῶν 

Λακεδαιμονίων καὶ δὴ καὶ τὸν Ἀγχιμόλιον, τοὺς δὲ 

περιγενομένους αὐτῶν ἐς τὰς νέας κατεῖρξαν. ὁ μὲν δὴ πρῶτος 

στόλος ἐκ Λακεδαίμονος οὕτω ἀπήλλαξε, καὶ Ἀγχιμολίου εἰσὶ 

ταφαὶ τῆς Ἀττικῆς Ἀλωπεκῆσι, ἀγχοῦ τοῦ Ἡρακλείου τοῦ ἐν 

Κυνοσάργεϊ.  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 64.1) 

 (64.1) Μετὰ δὲ Λακεδαιμόνιοι μέζω στόλον στείλαντες 

ἀπέπεμψαν ἐπὶ τὰς Ἀθήνας, στρατηγὸν τῆς στρατιῆς 

ἀποδέξαντες βασιλέα Κλεομένεα τὸν Ἀναξανδρίδεω, οὐκέτι 

κατὰ θάλασσαν στείλαντες ἀλλὰ κατ’ ἤπειρον.  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 64.2) 

 (64.2) Τοῖσι ἐσβαλοῦσι ἐς τὴν Ἀττικὴν χώρην ἡ τῶν 

Θεσσαλῶν ἵππος πρώτη προσέμειξε καὶ οὐ μετὰ πολλὸν 

ἐτράπετο, καί σφεων ἔπεσον ὑπὲρ τεσσεράκοντα ἄνδρας· οἱ 

δὲ περιγενόμενοι ἀπαλλάσσοντο ὡς εἶχον ἰθὺς ἐπὶ 

Θεσσαλίης. Κλεομένης δὲ ἀπικόμενος ἐς τὸ ἄστυ ἅμα 

Ἀθηναίων τοῖσι βουλομένοισι εἶναι ἐλευθέροισι ἐπολιόρκεε 

τοὺς τυράννους ἀπεργμένους ἐν τῷ Πελαργικῷ τείχεϊ. 

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 65.1) 

 (65.1) Καὶ οὐδέν τι πάντως ἂν ἐξεῖλον τοὺς Πεισιστρατίδας οἱ 

Λακεδαιμόνιοι (οὔτε γὰρ ἐπέδρην ἐπενόευν ποιήσασθαι, οἵ 

τε Πεισιστρατίδαι σίτοισι καὶ ποτοῖσι εὖ παρεσκευάδατο) 

πολιορκήσαντές τε ἂν ἡμέρας ὀλίγας ἀπαλλάσσοντο ἐς τὴν 

Σπάρτην· νῦν δὲ συντυχίη τοῖσι μὲν κακὴ ἐπεγένετο, τοῖσι δὲ 

ἡ αὐτὴ αὕτη σύμμαχος· ὑπεκτιθέμενοι γὰρ ἔξω τῆς χώρης οἱ 

παῖδες τῶν Πεισιστρατιδέων ἥλωσαν.  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 65.2-3) 

 (65.2) Τοῦτο δὲ ὡς ἐγένετο, πάντα αὐτῶν τὰ πρήγματα 

συνετετάρακτο, παρέστησαν δὲ ἐπὶ μισθῷ τοῖσι τέκνοισι ἐπ’ οἷσι 

ἐβούλοντο οἱ Ἀθηναῖοι, ὥστε ἐν πέντε ἡμέρῃσι ἐκχωρῆσαι ἐκ τῆς 

Ἀττικῆς. (65.3) Μετὰ δὲ ἐξεχώρησαν ἐς Σίγειον τὸ ἐπὶ τῷ 

Σκαμάνδρῳ, ἄρξαντες μὲν Ἀθηναίων ἐπ’ ἔτεα ἕξ τε καὶ τριήκοντα, 

ἐόντες δὲ καὶ οὗτοι ἀνέκαθεν Πύλιοί τε καὶ Νηλεῖδαι, ἐκ τῶν 

αὐτῶν γεγονότες καὶ οἱ ἀμφὶ Κόδρον τε καὶ Μέλανθον, οἳ 

πρότερον ἐπήλυδες ἐόντες ἐγένοντο Ἀθηναίων βασιλέες. 

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 65.4-5) 

 (65.4) ἐπὶ τούτου δὲ καὶ τὠυτὸ οὔνομα ἀπεμνημόνευσε 

Ἱπποκράτης τῷ παιδὶ θέσθαι τὸν Πεισίστρατον, ἐπὶ τοῦ Νέστορος 

Πεισιστράτου ποιεύμενος τὴν ἐπωνυμίην. (65.5) Οὕτω μὲν 

Ἀθηναῖοι τυράννων ἀπαλλάχθησαν· ὅσα δὲ ἐλευθερωθέντες 

ἔρξαν ἢ ἔπαθον ἀξιόχρεα ἀπηγήσιος, πρὶν ἢ Ἰωνίην τε ἀποστῆναι 

ἀπὸ Δαρείου καὶ Ἀρισταγόρεα τὸν Μιλήσιον ἀπικόμενον ἐς 

Ἀθήνας χρηίσαι σφέων βοηθέειν, ταῦτα πρῶτα φράσω. 

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 66.1) 

 (66.1) Ἀθῆναι, ἐοῦσαι καὶ πρὶν μεγάλαι, τότε ἀπαλλαχθεῖσαι 

τυράννων ἐγίνοντο μέζονες. Ἐν δὲ αὐτῇσι δύο ἄνδρες 

ἐδυνάστευον, Κλεισθένης τε ἀνὴρ Ἀλκμεωνίδης, ὅς περ δὴ 

λόγον ἔχει τὴν Πυθίην ἀναπεῖσαι, καὶ Ἰσαγόρης Τεισάνδρου 

οἰκίης μὲν ἐὼν δοκίμου, ἀτὰρ τὰ ἀνέκαθεν οὐκ ἔχω φράσαι· 

θύουσι δὲ οἱ συγγενέες αὐτοῦ Διὶ Καρίῳ.  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 66.2) 

 (66.2) Οὗτοι οἱ ἄνδρες ἐστασίασαν περὶ δυνάμιος, ἑσσούμενος 

δὲ ὁ Κλεισθένης τὸν δῆμον προσεταιρίζεται. Μετὰ δὲ 

τετραφύλους ἐόντας Ἀθηναίους δεκαφύλους ἐποίησε, τῶν 

Ἴωνος παίδων Γελέοντος καὶ Αἰγικόρεος καὶ Ἀργάδεω καὶ 

Ὅπλητος ἀπαλλάξας τὰς ἐπωνυμίας, ἐξευρὼν δὲ ἑτέρων 

ἡρώων ἐπωνυμίας ἐπιχωρίων, πάρεξ Αἴαντος· τοῦτον δέ, ἅτε 

ἀστυγείτονα καὶ σύμμαχον, ξεῖνον ἐόντα προσέθετο.  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 67.1) 

 (67.1) Ταῦτα δέ, δοκέειν ἐμοί, ἐμιμέετο ὁ Κλεισθένης οὗτος τὸν 

ἑωυτοῦ μητροπάτορα Κλεισθένεα τὸν Σικυῶνος τύραννον. 

Κλεισθένης γὰρ Ἀργείοισι πολεμήσας τοῦτο μὲν ῥαψῳδοὺς 

ἔπαυσε ἐν Σικυῶνι ἀγωνίζεσθαι τῶν Ὁμηρείων ἐπέων εἵνεκα, 

ὅτι Ἀργεῖοί τε καὶ Ἄργος τὰ πολλὰ πάντα ὑμνέαται· τοῦτο δέ, 

ἡρώιον γὰρ ἦν καὶ ἔστι ἐν αὐτῇ τῇ ἀγορῇ τῶν Σικυωνίων 

Ἀδρήστου τοῦ Ταλαοῦ, τοῦτον ἐπεθύμησε ὁ Κλεισθένης ἐόντα 

Ἀργεῖον ἐκβαλεῖν ἐκ τῆς χώρης. 23 



Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 67.2) 

 (67.2) Ἐλθὼν δὲ ἐς Δελφοὺς ἐχρηστηριάζετο εἰ ἐκβάλοι τὸν 

Ἄδρηστον· ἡ δὲ Πυθίη οἱ χρᾷ φᾶσα Ἄδρηστον μὲν εἶναι 

Σικυωνίων βασιλέα, ἐκεῖνον δὲ λευστῆρα. Ἐπεὶ δὲ ὁ θεὸς τοῦτό 

γε οὐ παρεδίδου, ἀπελθὼν ὀπίσω ἐφρόντιζε μηχανὴν τῇ αὐτὸς 

ὁ Ἄδρηστος ἀπαλλάξεται. Ὡς δέ οἱ ἐξευρῆσθαι ἐδόκεε, πέμψας 

ἐς Θήβας τὰς Βοιωτίας ἔφη θέλειν ἐπαγαγέσθαι Μελάνιππον 

τὸν Ἀστακοῦ· οἱ δὲ Θηβαῖοι ἔδοσαν.  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 67.3) 

 (67.3) Ἐπαγαγόμενος δὲ ὁ Κλεισθένης τὸν Μελάνιππον 

τέμενός οἱ ἀπέδεξε ἐν αὐτῷ τῷ πρυτανηίῳ καί μιν ἵδρυσε 

ἐνθαῦτα ἐν τῷ ἰσχυροτάτῳ. Ἐπηγάγετο δὲ τὸν Μελάνιππον ὁ 

Κλεισθένης (καὶ γὰρ τοῦτο δεῖ ἀπηγήσασθαι) ὡς ἔχθιστον 

ἐόντα Ἀδρήστῳ, ὃς τόν τε ἀδελφεόν οἱ Μηκιστέα ἀπεκτόνεε 

καὶ τὸν γαμβρὸν Τυδέα.  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 67.4-5) 

 (67.4) Ἐπείτε δε οἱ τὸ τέμενος ἀπέδεξε, θυσίας τε καὶ ὁρτὰς Ἀδρήστου 

ἀπελόμενος ἔδωκε τῷ Μελανίππῳ. Οἱ δὲ Σικυώνιοι ἐώθεσαν 

μεγαλωστὶ κάρτα τιμᾶν τὸν Ἄδρηστον· ἡ γὰρ χώρη ἦν αὕτη Πολύβου, 

ὁ δὲ Ἄδρηστος ἦν Πολύβου θυγατριδέος, ἄπαις δὲ Πόλυβος τελευτῶν 

διδοῖ Ἀδρήστῳ τὴν ἀρχήν. (67.5) Τά τε δὴ ἄλλα οἱ Σικυώνιοι ἐτίμων τὸν 

Ἄδρηστον καὶ δὴ πρὸς τὰ πάθεα αὐτοῦ τραγικοῖσι χοροῖσι ἐγέραιρον, 

τὸν μὲν Διόνυσον οὐ τιμῶντες, τὸν δὲ Ἄδρηστον. Κλεισθένης δὲ χοροὺς 

μὲν τῷ Διονύσῳ ἀπέδωκε, τὴν δὲ ἄλλην θυσίην Μελανίππῳ. 

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 68.1) 

 (68.1) Ταῦτα μὲν ἐς Ἄδρηστόν οἱ ἐπεποίητο· φυλὰς δὲ τὰς 

Δωριέων, ἵνα δὴ μὴ αἱ αὐταὶ ἔωσι τοῖσι Σικυωνίοισι καὶ τοῖσι 

Ἀργείοισι, μετέβαλε ἐς ἄλλα οὐνόματα. Ἔνθα καὶ πλεῖστον 

κατεγέλασε τῶν Σικυωνίων· ἐπὶ γὰρ ὑός τε καὶ ὄνου <καὶ 

χοίρου> τὰς ἐπωνυμίας μετατιθεὶς αὐτὰ τὰ τελευταῖα ἐπέθηκε, 

πλὴν τῆς ἑωυτοῦ φυλῆς· ταύτῃ δὲ τὸ οὔνομα ἀπὸ τῆς ἑωυτοῦ 

ἀρχῆς ἔθετο. Οὗτοι μὲν δὴ Ἀρχέλαοι ἐκαλέοντο, ἕτεροι δὲ 

Ὑᾶται, ἄλλοι δὲ Ὀνεᾶται, ἕτεροι δὲ Χοιρεᾶται.  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 68.2) 

 (68.2) Τούτοισι τοῖσι οὐνόμασι τῶν φυλέων ἐχρέωντο οἱ 

Σικυώνιοι καὶ ἐπὶ Κλεισθένεος ἄρχοντος καὶ ἐκείνου τεθνεῶτος 

ἔτι ἐπ’ ἔτεα ἑξήκοντα· μετέπειτα μέντοι λόγον σφίσι δόντες 

μετέβαλον ἐς τοὺς Ὑλλέας καὶ Παμφύλους καὶ Δυμανάτας· 

τετάρτους δὲ αὐτοῖσι προσέθεντο ἐπὶ τοῦ Ἀδρήστου παιδὸς 

Αἰγιαλέος τὴν ἐπωνυμίην ποιεύμενοι κεκλῆσθαι Αἰγιαλέας. 

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 69) 

 (69.1) Ταῦτα μέν νυν ὁ Σικυώνιος Κλεισθένης ἐπεποιήκεε. Ὁ δὲ δὴ Ἀθηναῖος 

Κλεισθένης, ἐὼν τοῦ Σικυωνίου τούτου θυγατριδέος καὶ τὸ οὔνομα ἐπὶ 

τούτου ἔχων, δοκέειν ἐμοὶ καὶ οὗτος ὑπεριδὼν Ἴωνας, ἵνα μὴ σφίσι αἱ αὐταὶ 

ἔωσι φυλαὶ καὶ Ἴωσι, τὸν ὁμώνυμον Κλεισθένεα ἐμιμήσατο· (69.2) ὡς γὰρ 

δὴ τὸν Ἀθηναίων δῆμον πρότερον ἀπωσμένον πάντων τότε πρὸς τὴν 

ἑωυτοῦ μοῖραν προσεθήκατο, τὰς φυλὰς μετωνόμασε καὶ ἐποίησε πλέονας 

ἐξ ἐλασσόνων· δέκα τε δὴ φυλάρχους ἀντὶ τεσσέρων ἐποίησε, δέκαχα δὲ καὶ 

τοὺς δήμους κατένειμε ἐς τὰς φυλάς. Ἦν τε τὸν δῆμον προσθέμενος πολλῷ 

κατύπερθε τῶν ἀντιστασιωτέων.  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 70) 

 (70.1) Ἐν τῷ μέρεϊ δὲ ἑσσούμενος ὁ Ἰσαγόρης ἀντιτεχνᾶται τάδε· 

ἐπικαλέεται Κλεομένεα τὸν Λακεδαιμόνιον, γενόμενον ἑωυτῷ ξεῖνον 

ἀπὸ τῆς Πεισιστρατιδέων πολιορκίης· τὸν δὴ Κλεομένεα εἶχε αἰτίη 

φοιτᾶν παρὰ τοῦ Ἰσαγόρεω τὴν γυναῖκα. (70.2) Τὰ μὲν δὴ πρῶτα 

πέμπων ὁ Κλεομένης ἐς τὰς Ἀθήνας κήρυκα ἐξέβαλλε Κλεισθένεα καὶ 

μετ’ αὐτοῦ ἄλλους πολλοὺς Ἀθηναίων, τοὺς Ἐναγέας ἐπιλέγων. Ταῦτα 

δὲ πέμπων ἔλεγε ἐκ διδαχῆς τοῦ Ἰσαγόρεω· οἱ μὲν γὰρ Ἀλκμεωνίδαι καὶ 

οἱ συστασιῶται αὐτῶν εἶχον αἰτίην τοῦ φόνου τούτου, αὐτὸς δὲ οὐ 

μετεῖχε οὐδ’ οἱ φίλοι αὐτοῦ.  30 



Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 71) 

 (71.1) Οἱ δ’ Ἐναγέες Ἀθηναίων ὧδε ὠνομάσθησαν. Ἦν Κύλων 

τῶν Ἀθηναίων ἀνὴρ Ὀλυμπιονίκης· οὗτος ἐπὶ τυραννίδι ἐκόμησε, 

προσποιησάμενος δὲ ἑταιρηίην τῶν ἡλικιωτέων καταλαβεῖν τὴν 

ἀκρόπολιν ἐπειρήθη· οὐ δυνάμενος δὲ ἐπικρατῆσαι ἱκέτης ἵζετο 

πρὸς τὸ ἄγαλμα. (71.2) Τούτους ἀνιστᾶσι μὲν οἱ πρυτάνιες τῶν 

ναυκράρων, οἵ περ ἔνεμον τότε τὰς Ἀθήνας, ὑπεγγύους πλὴν 

θανάτου· φονεῦσαι δὲ αὐτοὺς αἰτίη ἔχει Ἀλκμεωνίδας. Ταῦτα πρὸ 

τῆς Πεισιστράτου ἡλικίης ἐγένετο. 

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 72.1) 

 (72.1) Κλεομένης δὲ ὡς πέμπων ἐξέβαλλε Κλεισθένεα καὶ τοὺς 

Ἐναγέας, Κλεισθένης μὲν αὐτὸς ὑπεξέσχε· μετὰ δὲ οὐδὲν ἧσσον 

παρῆν ἐς τὰς Ἀθήνας ὁ Κλεομένης οὐ σὺν μεγάλῃ χειρί, 

ἀπικόμενος δὲ ἀγηλατέει ἑπτακόσια ἐπίστια Ἀθηναίων, τά οἱ 

ὑπέθετο ὁ Ἰσαγόρης. Ταῦτα δὲ ποιήσας δεύτερα τὴν βουλὴν 

καταλύειν ἐπειρᾶτο, τριηκοσίοισι δὲ τοῖσι Ἰσαγόρεω στασιώτῃσι 

τὰς ἀρχὰς ἐνεχείριζε.  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 72.2) 

 (72.2) Ἀντισταθείσης δὲ τῆς βουλῆς καὶ οὐ βουλομένης πείθεσθαι 

ὅ τε Κλεομένης καὶ ὁ Ἰσαγόρης καὶ οἱ στασιῶται αὐτοῦ 

καταλαμβάνουσι τὴν ἀκρόπολιν. Ἀθηναίων δὲ οἱ λοιποὶ τὰ αὐτὰ 

φρονήσαντες ἐπολιόρκεον αὐτοὺς ἡμέρας δύο· τῇ δὲ τρίτῃ 

ὑπόσπονδοι ἐξέρχονται ἐκ τῆς χώρης ὅσοι ἦσαν αὐτῶν 

Λακεδαιμόνιοι. Ἐπετελέετο δὲ τῷ Κλεομένεϊ ἡ φήμη.  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 72.3) 

 (72.3) Ὡς γὰρ ἀνέβη ἐς τὴν ἀκρόπολιν μέλλων δὴ αὐτὴν 

κατασχήσειν, ἤιε ἐς τὸ ἄδυτον τῆς θεοῦ ὡς προσερέων· ἡ δὲ ἱρηίη 

ἐξαναστᾶσα ἐκ τοῦ θρόνου πρὶν ἢ τὰς θύρας αὐτὸν ἀμεῖψαι εἶπε· 

«Ὦ ξεῖνε Λακεδαιμόνιε, πάλιν χώρεε μηδὲ ἔσιθι ἐς τὸ ἱρόν· οὐ 

γὰρ θεμιτὸν Δωριεῦσι παριέναι ἐνθαῦτα»· ὁ δὲ εἶπε· «Ὦ γύναι, 

ἀλλ’ οὐ Δωριεύς εἰμι ἀλλ’ Ἀχαιός».  

Η Μεταπολίτευση των Αθηνών: από τους Πεισιστρατίδες 
στους Αλκμεωνίδες (μέρος β’) (Ε 72.4) 

 (72.4) Ὁ μὲν δὴ τῇ κληδόνι οὐδὲν χρεώμενος ἐπεχείρησέ τε καὶ 

τότε πάλιν ἐξέπιπτε μετὰ τῶν Λακεδαιμονίων. Τοὺς δὲ ἄλλους 

Ἀθηναῖοι κατέδησαν τὴν ἐπὶ θανάτῳ, ἐν δὲ αὐτοῖσι καὶ 

Τιμησίθεον τὸν Δελφόν, τοῦ ἔργα χειρῶν τε καὶ λήματος ἔχοιμ’ 

ἂν μέγιστα καταλέξαι. Οὗτοι μέν νυν δεδεμένοι ἐτελεύτησαν.  

Πηγή του αρχαίου κειμένου 

 

 Πηγή για το αρχαίο κείμενο: Ιστορίαι (Ηροδότου) - Βικιθήκη 

  
https://el.wikisource.org/wiki/%CE%99%CF%83%CF%84%CE%BF%CF%81%
CE%AF%CE%B1%CE%B9_(%CE%97%CF%81%CE%BF%CE%B4%CF%8
C%CF%84%CE%BF%CF%85)/%CE%A4%CE%B5%CF%81%CF%88%CE%
B9%CF%87%CF%8C%CF%81%CE%B7 

